
Memoria xustificativa do convenio de colaboracion entre a entidade publica empresarial Augas
de Galicia e o Concello de Arbo para o apoio técnico e financeiro na execucién das actuaciéns
necesarias para reparar a estacion depuradora de augas residuais de Sande e dos seus

colectores. Concello de Arbo

1 Antecedentes

Como consecuencia das condicidns climatol6xicas, a estacion depuradora de augas residuais (EDAR)
de Sande e os colectores da zona Granxa e a Capela da EDAR de Sande, no Concello de Arbo,
sufriron danos que poden provocar graves problemas na EDAR co conseguinte perigo para o

ecosistema, no caso de provocarse vertidos incontrolados polo funcionamento defectuoso da EDAR

O concello de Arbo ten declarado, a través dunha resolucion de alcaldia de data 6 de febreiro de 2020,
a situacion de excepcionalidade e emerxencia, pola concorrencia dunha situacion de grave perigo para
0 ecosistema que poden derivarse polos graves estragos e avarias sufridos na EDAR de Sande como
consecuencia das condiciéns climatoléxicas. O concello ten solicitado & Xunta de Galicia apoio e
colaboracion na reparacion e optimizacion do funcionamento efectivo no prazo mais breve posible da

EDAR de Sande e os seus colectores.

2. Obxectivos que se pretenden

As reparacions das instalacions e dos colectores ata o restablecemento do normal funcionamento da
EDAR de Sande contribuirdn a mellorar a prestacion do servizo de saneamento e a calidade das augas
da ria, compatibilizando as tarefas de depuracidn coas demais actividades que se desenvolven neste

entorno natural.

Asi, é obxecto deste convenio establecer as condicidns basicas para a colaboracion entre Augas de
Galicia e o0 Concello de Arbo que permitan acometer polo concello e incorporar ao patrimonio publico
municipal as obras necesarias para reparar a estacion depuradora de augas residuais de Sande e dos

seus colectores, a sua posta en servizo, a slia explotacion e a sta conservacion e mantemento.

3. Necesidade da colaboracion, razéns de oportunidade e xustificacién da non concorrencia

A actuacion da Comunidade Auténoma de Galicia e das entidades locais no ambito do abastecemento
e o0 saneamento ten por finalidade a garantia de subministracion de auga en calidade e cantidade
axeitada aos nucleos de poboacidn legalmente constituidos, nos termos establecidos na planificacién; e
contribuir & execucién do bo estado ecol6xico das augas e dos ecosistemas asociados mediante o
cumprimento dos obxectivos establecidos na lexislacion aplicable, fomentandose a reutilizacion das

augas depuradas cando isto sexa viable.

Para a consecucioén destes e dos restantes fins e obxectivos establecidos en materia de abastecemento e
saneamento, a Lei 9/2010, do 4 de novembro, de augas de Galicia, establece un mandato de
colaboracion entre as entidades locais, que ostentan competencias na materia, € a Comunidade
Auténoma de Galicia. A natureza da colaboracién pode ser técnica e/ou financeira e articularse a
través de diversos mecanismos como son, a participacion de Augas de Galicia na construcién e
explotacion de obras que sexan competencia das entidades locais galegas (artigo 11.3 d), e a
regulacion e ou outorgamento de auxilios econdmicos &s entidades locais en materias da sua

competencia (artigo 26.3).

O artigo 57 da Lei de bases do réxime local, e 0 194 da Lei da Administracion local de Galicia
determinan que a cooperacién econémica, técnica e administrativa entre a Administracion Local e as
Administracions do Estado e das Comunidades Auténomas, tanto en servizos locais como en asuntos
de interese comun, desenvolverase con caracter voluntario, baixo as formas e nos termos previstos nas

leis, pudendo ter lugar, en todo caso, mediante os convenios administrativos que subscriban.

Polo exposto, estimase xustificada a utilizacion do instrumento do convenio para articular as
actuaciéns de referencia, quedando o devandito convenio fora do &mbito de aplicacion da Lei 9/2017,
de 8 de novembro, de contratos do sector publico, de acordo co establecido no artigo 6 da antedita lei.
Asemade, en consideracién a razéns de interese xeral e dadas as circunstancias concorrentes,
xustificase plenamente a adxudicacion directa da axuda prevista no convenio. Todo o que se fai
constar para os efectos do previsto nos artigos 19.4 c¢) e 26.2 a) da Lei 9/2007, do 13 de xufio,

reguladora das subvencions de Galicia

4 Estimacion de custos e financiamento

O custo total das actuacions contempladas neste convenio ascenden a vinte e oito mil vinte e tres euros
con sesenta céntimos (28.023,60€). Augas de Galicia financiara vinte e cinco mil euros (25.000,00 €),
con cargo 4 conta 6566 “Subvencions de capital. A corporacions locais” do Plan Xeral de

Contabilidade Publica de Galicia, con cargo a anualidade 2020.

Para a tramitacién deste convenio, tense observado o cumprimento dos requisitos establecidos na Lei

40/2015, do 1 de outubro, de réxime xuridico do sector publico.

Santiago de Compostela

A directora de Augas de Galicia
Teresa Maria Gutiérrez Lopez
(documento asinado dixitalmente)

Asinado por: GUTIERREZ LOPEZ, TERESA MARIA

Cargo: Directora de Augas de Galicia
Data e hora: 26/02/2020 09:01:14

